Maandag

1 Petrus 4:1-6 en 5:10. Teks: 1 Petrus 5:10 God sal ... self weer julle moedig, sterk
en standvastig maak. (1983 Vertaling) Tema: God stuur ons deur storms heen na
ons bestemming toe. Petrus wys aan die gelowiges in vandag se Turkye dat daar ‘n
groot verskil is tussen dit wat ons lewe beinvioed en dit wat in ons lewe die deurslag
gee: wat ons lewe beinvloed, is die skade wat mense ons onverdiend aandoen,
maar wat in ons lewe die deurslag gee, is wat God met ons doen. Wie was besig om
die Christene kwaad aan te doen? Die antwoord was - die regering! Die Romeinse
owerheid, met name die keiser en die Romeinse gemeenskap! Hierdie brief van die
apostel Petrus is s6 ongeveer 60 n.C. geskryf. Dit is in die opbou van die storm wat
in 64 n.C. teen die Christene in die stad Rome losgebars het met die vervolging
deur keiser Nero. Die regering het begin om deur die howe, die amptenare en
staatsdiensinstellings die Christene gemeenregtelik kwaad aan te doen. Die
plaaslike heidense gemeenskappe was die aanhitsers, die kwaadstokers en
agiteerders. Hulle wou hé amptenare en die owerheid moes die Christene kwaad
aandoen. Die opstand teen Paulus en die Christelike gemeente in Efese oor die
impak van hulle geloof in die Here op die verkoop van afgodsbeeltjies, is hiervan ’'n
sprekende voorbeeld. Hierdie kwaadstokery van die heidense en Joodse
gemeenskappe teen die Christene het al meer in die Romeinse howe beland.
Hoekom? Die apostel Petrus stel die rede hiervoor in 4 vers 4: Die heidene het
Christene as mens- en wéreldvreemd gesien omdat hulle nie met die stroom van
losbandigheid in die gemeenskap saam gegaan het nie en hulle dan uitgemaak het
as misdadigers teen die mensdom en menslikheid. S6 word Christene as
misdadigers behandel al beywer hulle hul self vir wat goed is vir alle mense, vir die
gemeenskap en die owerheid. Preek beskikbaar op Google by ngkerklevubu.co.za
Ds. Petrus

Dinsdag

1 Petrus 4:1-6 en 5:10. Teks: 1 Petrus 5:10 God sal ... self weer julle moedig, sterk
en standvastig maak. (1983 Vertaling) Tema: God stuur ons deur storms heen na
ons bestemming toe. Die skade wat die gemeenskap die Christene aandoen is om
hulle as misdadigers teen die mensdom in die openbare gemeenskap te sien en te
behandel. Dit is werklike swaarkry, lyding en skade. Dit was die storm wat op
verskeie plekke in die Romeinse ryk aan die opbou was en met keiser Nero se
kwaadwillige lastering hulle met staatsgeweld vervolg het. Hulle is verbrand en
gekruisig gewees asof hulle die stad Rome aan die brand sou gesteek het. In die
opbou in die provinsies tot hierdie storm wys Petrus die Christene die verskil

tussen storms wat die lewe van Christene beinvioed en die Here wat hulle deur
hierdie storms heen stuur. Waarop moet Christene fokus: op die geweld, die dreiging
en skade van die storms of op wat die Here vir en met hulle deur hierdie storms
heen doen? Want in en deur hierdie storm en die skade en lyding van die storm,

is God besig om hulle te rig, moedig, sterk en standvastig te maak. Kom ons ons lig
dit met 'n voorbeeld toe — ’'n skeepskaptein wat 'n skip deur storms na sy
bestemming stuur! Antieke skeepskapteins het die vrag gereél, die bestemming van
die vrag gereél en dan ook die boot vir die onderneming gekies. In ons teksvers
word gestel dat: “'°God wat alle genade gee en wat julle geroep het om in Christus
Jesus deel te hé aan sy ewige heerlikheid, sal julle, nadat julle 'n kort tydjie gely het,
self weer oprig en julle moedig, sterk en standvastig maak.” Die Here is hierdie
skeepskaptein wat kom en jou kies om ’n vrag te dra. Dit is wat roeping beteken: die
Here het jou gekies om 'n bepaalde vrag vir hom te dra na die bestemming wat Hy



vir hierdie vrag bepaal het. Dit is ons heerlikheid om die vrag te dra wat God vir ons
bestem het: die Here het ons as die Groot Skeepskaptein gekies, herstel en
toegerus om vir Hom vrag te dra in hierdie wéreld. Preek beskikbaar op Google by
ngkerklevubu.co.za Ds. Petrus

Woensdag

1 Petrus 4:1-6 en 5:10. Teks: 1 Petrus 5:10 God sal ... self weer julle moedig, sterk
en standvastig maak. (1983 Vertaling) Tema: God stuur ons deur storms heen na
ons bestemming toe. Wat doen 'n skeepskaptein in 'n storm? Wanneer jy sien hier
steek die wind op, hier begin die deinings van die see groter word en hier begin die
storm sy geweld, wat is die eerste ding wat jy moet vra? Nie: “Wat gaan van die boot
word nie?”, maar, “Wat doen die skeepskaptein in hierdie storm?” Die woorde in ons
teks gebruik word stel: “Hy sal ons self weer oprig.” Hierdie woord in die Grieks
beteken volmaak maak. Bedoelende die Here sorg dat alles reg is en alles reg loop.
Wat doen 'n skeepskaptein op hierdie boot? Hy kyk dat alles reg is, van die enjin

tot die reg is. Wanneer daar iets breek, in die storm, dan is dit die skeepskaptein wat
mense stuur om alles wat in die storm breek weer vinnig reg te maak. “Oprig”
beteken in hierdie storm sorg die skeepskaptein dat alles deur die storm kyk dat
alles weer reg kom en reg werk. In die storm is dit waarmee Hy die hele tyd besig is.
Wat doen die Here met ons as sy dienaars wanneer ons in hierdie storms ingaan en
die skade van lyding moet deurgaan? Hyself rig ons op in en deur hierdie lyding en
verlies. Hy sorg dat alles wat breek heelgemaak word. Hy hou ons onskuldig en
heilig in sy diens. Hy sorg dat alles reg loop deur hierdie lyding heen: dat ons steeds
die krag het om ons vrag, ons roeping te bly dra, deur al die skade heen. Hy sorg dat
alles weer opgerig word in en deur die storm. Preek beskikbaar op Google by
ngkerklevubu.co.za Preek beskikbaar op Google by ngkerklevubu.co.za Ds. Petrus

Donderdag

1 Petrus 4:1-6 en 5:10. Teks: 1 Petrus 5:10 God sal ... self weer julle moedig, sterk
en standvastig maak. (1983 Vertaling) Tema: God stuur ons deur storms heen na
ons bestemming toe. Deur storms maak die Here ons moedig, sterk en standvastig!
Moedig maak beteken beveilig, daarom die vertaling “bevestig.” Die skeepskaptein is
die hele tyd in die storm besig om alles te beveilig. Hy beveilig die vrag deur die hele
tyd seker te maak dat die toue nog vas en req is; Hy beveilig die enjin deur die hele
tyd te kyk dat die olie en diesel reg is. Hy beveilig die boot deur die boot reg te stuur
deur die deinings en teen die wind in. Dit is wat die kaptein doen. “Moedig maak”
beteken Hy maak alles so veilig dat hierdie storm nie die boot bedreig en van sy
bestemming af sal wegdryf nie. Dit doen die Here as skeepskaptein. Versterk! Die
belangrikste werk wat 'n skeepskaptein doen is om in die storm die hele tyd te kyk
dat die enjin reg is, gediens word en die hele tyd olie kry. Dit is die belangrikste
kontrole en bestuur van die kaptein in die storm. Die enjin moet sterk gehou word.
Dit is mos wat 'n skeepskaptein doen. Want dit is die enjin wat die boot deur die
storm moet vat. Dit is wat die Here met ons doen. Hy reinig ons sodat ons God en
ons naaste mag en kan liefhé. Wat doen die Here in storms? Hy versterk ons. Hy
versterk ons nie deur die storm weg te vat, die golwe kleiner te maak of die winde
ligter nie maak nie. Hy versterk ons deur die liefde waarmee ons hierdie vrag in
hierdie storm moet dra, in ons te skep en in ons in stand te hou. Hy gee hierdie liefde
in ons in die storm om juis binne hierdie storm verbind te bly tot liefde as die krag
waarmee ons ons vrag vir die Here dra. Standvastig maak! Jy maak ‘n boot in ‘n
storm standvastig deur ‘n kaptein agter die stuurwiel te sit. 'n Skeepskaptein wat die



stuurwiel vat, maak die boot standvastig. Standvastigheid klink so! Hierdie stuurman
weet wat Hy doen Hy weet wat is die koers en rigting. Hy weet wat is die gevaar van
hierdie golwe en wind en hy sal dit met sy krag, wysheid en vernuf stuur sodat Hy
die boot deur die storm by sy bestemming sal uitbring. So maak die Here ons deur
storms heen moedig, sterk en standvastig as ons Stuurman. Preek beskikbaar op
Google by ngkerklevubu.co.za Ds. Petrus

Vrydag

1 Petrus 4:1-6 en 5:10. Teks: 1 Petrus 5:10 God sal ... self weer julle moedig, sterk
en standvastig maak. (1983 Vertaling) Tema: God stuur ons deur storms heen na
ons bestemming toe. Ons is as kerk in die storm dat die regering en gemeenskap
ons as misdadigers sien en behandel omdat ons nie met hulle stroom van
losbandigheid, van plundering tot perversheid, saam gaan nie. Die Christelike Kerk
het in hulle storm van ‘n kwaadwillige regering en gemeenskap by die apostel Petrus
gehoor - Ons het 'n Skeepskaptein! Wanneer daar dan deur hierdie storm skade
aan my eiendom, my veiligheid en naam kom, moet ek kyk na hulle wat my skade
aandoen of na die Een wat my deur die storm na die bestemming wat Hy vir my het,
gaan deur stuur? Hy sal my oprig in hierdie storm. Waar ek nie gaan weet waar links
of regs is nie, gaan Hy my rig in sy krag, wysheid en wil. EK is heilig, ek is reg en ek
is toegerus in diens van God! En as daar iets breek, deur iets wat ek verkeerd doen
of wat die storm sommer net afbreek, dan sal Hy my oprig, self heelmaak, terwyl die
storm aan die gang is. Hy sal die hele tyd alles veilig hou! Want ek dra sy vrag! En
Hy is besig om my na sy bestemming te vat. Dit is ons natuurlike instink as ons
skade ly is om te voel ons is onveiligheid, ons is weerloos en ons is uitgelewer aan
hulle wat ons kwaad wil aandoen. God sal my beveilig! Hy bewaar my vir die
bestemming wat Hy vir my het. Ons kan kies hoe ons deur hierdie storm gaan, of jy
saam met hierdie stroom van losbandige plundering wil gaan en of jy met hierdie
innerlike heerlikheid wil leef, “Ek het 'n vrag!”, “Ek het 'n hawe, 'n bestemming” en ek
het 'n Kaptein. Hierdeur sal ek gaan want Hy weet hoe om die skeepskaptein te
wees!” Preek beskikbaar op Google by ngkerklevubu.co.za Ds. Petrus



